
Busnes Cymru
Cod Ymarfer Mentoriaid

Mae’r Cod Ymarfer hwn yn nodi ymddygiad disgwyliedig mentoriaid sy’n cofrestru gyda Mentora Busnes Cymru.   Drwy lofnodi’r Cod hwn, mae’r mentoriaid yn cytuno i barchu amrywiaeth a hybu cyfle cyfartal.  Cyfrifoldeb y mentor yw darparu’r gwasanaeth gorau posibl i’r mentai a gweithredu mewn modd sydd heb fod yn tramgwyddo nac yn niweidio’r mentai.
Sefydlwyd y Cod Ymarfer i hybu’r arferion gorau a sicrhau bod y safonau uchaf posibl yn cael eu cynnal yn ystod y berthynas fentora.
Mae holl aelodau Fframwaith Mentora Busnes Cymru yn derbyn egwyddorion a nodau Mentora Busnes Cymru, a byddant yn addo gwneud y mentai’n ymwybodol o fodolaeth y Cod Ymarfer hwn. 
Mae’r mentoriaid yn cytuno i'r canlynol:
· Cydymffurfio â’r amodau sydd yn llawlyfr y mentor.
· Mynychu Gweithdy Cynefino sy’n amlinellu pwrpas a gweithrediad Mentora Busnes Cymru.
· Darparu proffil cywir i'w gynnwys ar gronfa ddata Mentora Busnes Cymru, a sicrhau bod unrhyw honiad am gymhwysedd proffesiynol, cymwysterau neu achrediadau wedi’u hesbonio’n eglur ac yn gywir i fenteion posibl ac nad oes unrhyw honiadau ffug neu gamarweiniol yn cael eu gwneud neu eu hawgrymu mewn unrhyw ddeunyddiau a gyhoeddir.
· Gweithredu bob amser o fewn cyfyngiadau eu cymhwysedd eu hunain, cydnabod os oes posibl i'w cymhwysedd fod yn ddiffygiol a chyfeirio'r mentai yn ôl i Fentora Busnes Cymru os oes angen.
· Rhoi adborth a chyfrannu at waith monitro a gwerthuso Mentora Busnes Cymru.
· Cynnal perthynas dda gyda Asiant Mentora Busnes Cymru.
· Canfod astudiaethau achos.
· Mynychu digwyddiadau rhwydweithio a digwyddiadau Mentora Busnes Cymru pan fo modd.
· Os gwneir cwyn yn erbyn mentor, rhaid i'r mentor hwnnw gydweithredu â Mentora Busnes Cymru i ddatrys y gŵyn.
· Gweithredu o fewn y gyfraith gymwys a pheidio ag annog, cynorthwyo na chynllwynio â phobl eraill sy’n ymddwyn yn anonest, anghyfreithlon, amhroffesiynol neu gamwahaniaethol.
· Bod yn ymwybodol o wrthdaro posibl rhwng buddiannau o natur fasnachol neu emosiynol yn digwydd oherwydd y berthynas fentora ac ymdrin â hynny’n gyflym ac yn effeithiol er mwyn sicrhau nad oes unrhyw ddrwg i'r mentai.
· Cynnal, drwy gydol y berthynas ac ar ôl i unrhyw fentora ddod i ben, lefel o gyfrinachedd sy’n briodol ac wedi’i gytuno ar ddechrau'r berthynas.
· Deall bod cyfrifoldebau proffesiynol yn parhau y tu hwnt i ddiwedd unrhyw berthynas fentora.
· Peidio â chamfanteisio ar y mentai mewn unrhyw fodd, gan gynnwys materion ariannol, rhywiol neu faterion o fewn y berthynas broffesiynol, ond heb fod yn gyfyngedig i'r rheini.
· Defnyddio Cod Moeseg Cyngor Mentora a Choetsio Ewrop fel canllaw i’r mentora a wneir.
Llofnod:  ……………………………………………………………………………….
Enw:  …………………………………………………………………………………
Dyddiad:  …………………………………………….

